
ESTOS dies, Dei beneficiis perpetuo recolendis, anni- 
versaria solemnitate celebrari praeceperat antiqua 

!ex : moremque antiquum Catholica Ecclesia est prosequuta, 
cui ex novae legis praescripto id est intime persuasum, 
teste Augustino: « Culturn Dei in hoc maxime constitui, 
ut anima. ei non sit ingrata». 

Decet ergo, Fratres ac Filii carissimi, ut haec quoque 
Sodalitas, nostris quantumvis infirmis eredita curis, quae in 
ceteris omnibus ab Ecclesia, ceu matre ac magistra, agendi 
exernplurn et normam capit, uti ìestos eos habeat et colat 
dies, qui tum ortus ejus aut vitae vìces, tum beneficia 
quibus a Deo cµmulate ditata est, in memoriam reducunt. 

•-------- ·-------+ 

At vero qui solemnior a nobis haberi potest dies, 

quam qui ipsemet Sodalitatis nostrae natalis fuit? Cum 
enim in hoc tam brevi vitae curriculo, anniversarium ortus 
sui diem quisque festum agere satagat, quae causa esse 
potest cur Sodalitas nostra, in aevum nata, primi ortus 
diem centesimo saltem qunque anno solemniter non reco 
lat? Id sane, nostra etiam aetate, quamplures Religiosorum 
Virorum Ordines praestiterunt: idque nosrnetipsi animo 
alacri àc prompto agere festinamus, anno insequenti 
MCMXX, ducentesimo pieno a condita Sodalitate. 

* * * 
Verum quae certa via est ac ratio (quaerat forte quis) 

ut saecularem hanc conditae Sodalitatis memoriam in an 
num proximum cadere evincatur? - Profecto rem pene 
esse dixerim meridiana luce clariorem. Nam anno christiano 
MDCCXX, legifer pater Paulus a Cruce prae oculis per 
fecte atque absolute habuit expressam illius societatis ima 
ginem, cuius speciem ac formam saepe Deus per appositas 
illustrationes, significationesque arcanas jampridem adum 
braverat. Narrat enim idem ipse Paulus eomet anno, quo 
tempore maturae secantur segetes, se Castellatii summa 
cum veneratione ad altaris Sacramentum accessisse: mox 
que, domum cum rediret, in mentis excessum fuisse ra 
ptum, ac proprio quodam sensu rerum caelestium affectum 
circumspexisse, non quidem sensu sed mente, se totum 
nigra illa tunica indutum, quae toties antea ei per visum 
obiecta fuerat; pectorique superpositurn signum in quo 
divina eminebat crux, mediumque sacratissimum fulgebat · 
Christi nomen; candidis quidem litteris ut, Dei monitu, 
probe. ipse intelligeret quam candida puritate niteant opor 
tet corda, super quae signaculum illud ponatur. 
Quin etiam, sub id tempus, Martyrum Regina perdolens 

Virgo, augustissima specie nigraque tunica et ipsa amicta 

+~--------------• 

non modo sese palam Paulo ostendit, sed quoque incre 
dibili benignitate spectandam aliquandiu praebuit. 

Neque putandum est Divum Paulum ad haec visa 
animo fuisse uni sibi vacante: quin imo hanc simul men 
tem ei semper Deus iniecit ut in christianae perfectiouis 
palestra sibi socios adiungeret: in quo sane ,.constituendae 
sodalitatis natura consistit. 

At, quod magis interest nostra, eodem vertente anno 
MDCCXX, acriori in dies Dei quodam instinctu impellente, 
Divus Paulus ea exequi parat, quae per visum acceperat. 
ltaque collatis consiliis cum prudenttssimìs viris, quos tum 
pietatis tum spiritualium artium magistros habuerat, de 
unanimi eorurndem sententia, Deum vocantem sequitur, 
mundanisque rebus quarum maximum fastidium conceperat, 
impigre valedicit. Tum ad pedes provolutus praeclarissirni 
piane antistitis Arborii Gattinara, cuius nunquam apud 
nos interitura est memoria, die XXII Novembris, profanas 
abiicit vestes sacrumque induit habitum, quo mox et filii 
ab eo congregandi induti in Christi exercitu militarent. Quid 
plura?.Hoc eodem ipso anno, a die II ad diem VII Decembris 
Legifer noster in pauperem illam cellam .se abdit, quae 
Castellatii templo adiacet S. Caroli, illasque Regulas divino 
afflatu excipit calamo, quae temporis decursu, Pauli di 
sciplinae alumnis ac nobis ipsis, in ardua Christianae per 
fectionis ac sanctitatis via, tamquam faces, praeìucetent. 
Nulla ergo dubitatio esse potest quin anno MDCCXX 
Sodalitas nostra ortum habuerit; cum nil aliud sint regu 
lae quam societatis leges, ad quarum praescripturn omnes 
qui. in ea soci eta te futuri sunt, vitam instituere debent. 

Atque in eadem hac opinione fuisse Maiores nostros, 
veteres probant Annales, quos tabularia custodiunt. Nam 
P. Ioachim a Spiritu Sancta, annalium Sodalitatis nostrae 
auctor non inconcinnus, de eìusdern incunabulis disserens 
narrationem exorditur ab anno MDCCXX : et P. Ioannes 
Maria a S. Ignatio, qui res nostras diligentius est per- 

•--------:- -------• 

scrutatus, hoc consilio ut annales conderet ex quibus su 
merent posteri documenta virtutum, nedum eosdem ab 
anno MDCCXX est exorsus, sed aperte est professus hunc 
annum sodalitatis nostrae esse natalem; ea ductus ratione, 
quam attulimus, quod nempe hoc anno eiusdem_ con~itor 
Paulus et sacra indutus est veste et regulas dedit, quibus 
obtemperarent alumni suae disciplinae. Nemo autem esse 
potest qui ambigat P. Ioannis Mariae auctoritatem magni 
esse faciendam, cum ipse Divo Paulo a sacris confessio 
nibus fuerit, ac eitjem senectute confecto adiutor fidelis 
simus in administranda Sodalitate: ex quo facili coniectura 
assequi licet ex ipsiusmet Conditoris ore certam huius rei 
notitiam hausisse. 

Accedunt denique quaestionernque dirimunt piene Do 
mus Pontificiae Commentaria « Annuario Pontificio» quae 
in singulos annos pro sua auctoritate edi jubet Vir Emus 
negotiis publicis praefectus ; haec enim pariter ad annum 
MDCCXX referunt nostrae Sodalitatis initia: cum nempe, 
ut paucis omnia perstringamus, inclytus Lucae Danei' filius 
de cognatione sua et de domo patris sui exiens, specta 
culum factus mundo et angelis et horninibus, vere perfec 
teque apparuit Christo confixus cruci, forma factus ex 
animo illius gregis, quem tum in recolenda Christi passione 
excolendisque pietatìs operibus, tum in proximis collato 
studio adiuvandis sibi adiungere Dei jussu properabat. 

* * * 
Videtis itaque, Fratres ac Filii carissimi, quam minimis 

sane initiis nata sit Sodalitas nostra : at qua e ali a, q uaeso 
su~t i_nitia mirabilium oper~m Dei? Docet enim Christus (1) 
« simile esse regnum caelorum (quo tum Ecclesia tum 
« ~eligi_osorum Virorum Sodalitates significantur) 

1
grano 

« smaprs, quod minimum quidem est omnibus seminibus: 
« cum autem creverit, maius est omnibus oleribus, et fit 

(1) Matth. Xlii. 31-32. 

+.:------------------+ 

« arbor ita ut volucres caeli veniant et habitent in ramis 
« eius ». Pari modo minima haec Sòdalitas, sicut testis 
temporum narrat historia, visa est primum e quodam quasi 
semine pullulata pedetentim assurgere atque sensim in 
terram agere radices. At fausta omnia ac felicia eidem a 
Deo precante Benedictu XIII, tamquam fecundo fovetur 
imbre: et tandem in horturn Ecclesiae conclusurn a Bene 
dicto XIV translata ramos late diffundit, atque tamquarn 
lignum quod plantatum est -secus decursus aquarum, fruc 
tum suum dat in tempere suo. 1am probe intelligitis, Fratres 
et Filii carissimi, ramorum nomine Nos Religiosos Viros 
ornnes complecti quotquot a condita Sodalitate ad haec 
usque tempora, eamdem vitae sanctimonia animoque divinae 
gloriae ac proximorum salutis studioso mire illustrarunt. 
Qui sane fructus maxirnos attulere c,um praesertim sacris 
expeditionibus operarn navantes homines propemodum 
perditos e vitiorum coeno ad -caelestia revocarunt. Nunc 1 
autem nostra quod attinet, summopere nobis est enitendurn I 
ut Maiorum sequamur exempla, ne in ramis inania tantum / 
ad solem oscitent folia, sed virtutum flores ac in proxi- 
morum salutem collati studii fructus enitescant. Sic enirn 
et non aliter fiet ut generatio et genératio laudet opera 
Dei in sodalitate nostra, ac beatum uno ore praedicet et 
annum et diem in quo sinapis granum Ecclesiae agro com- 
missum tantam exinde coepit vitalis vis ubertatem ut in 
arborem eius magnitudinis cresceret, qua sese per univer- 
surn terrarum orbem diffunderet. 

Quod si ille annus ac dies toti Ecclesiae faustus acci 
dit et venerandus, profecto nobis qui, Deo vocanìe, in 
album huius Sodalitatis adscrlpti D. Paulum uti patrem et 
magistrum sortiti sumus, jucunditatem gaudiumque afferat 
oportet penitus singularem. Libet enim ac juvat, Fratres 
et Filii carissimi, duo saecula, quibus a memorando ilio 
sodalitatis natali dividimur, pie sancteque mente ac cogi 
tatione traiicere; nosque Alexandriam Statiellorum conferre, 

·-----------------• 

aedesque scandere episcopales, qua in aediculam patet iter, 
ubi caelesti plaudente Curia, illustris ac pientissimus praesul 
Gattinara sacro ritu sodalitatis uostrae initia auspicatur. 
Cernere sane est eo loci, quocumque inciderint oculi, D. 
Pauli sagum sumentis imago, ore vultuque similis prae 
clarissimis sodalitatum conditoribus qui in decus Ecclesiae 
per singulas aetates floruerunt. Iuvat etiam Castellatii 
cogita tu repetere vias, per quas die XXII Novembris· 
gravissima saeviente hieme, idem Paulus sui mundique 
contemptor sagum hoc crassiore lana confectum, quo nos 
tantopere hodie gloriamur, prima vice visus est agere veluti 
in triumphum. Iuvat tandem desertam quoque ibidem cellam 
prope templum S. Caroti perinde tamquam praesentes 
contueri, in qua Deus Sancti Spiritus illustratione Paulum 
docuit quibus regulis pauperes a Passione Iesu Sodales 
propositum sibi finem consequi possint. 

Verum cum Nos pro munere nostro quo licet imrne 
rentes fungimur, huiusmodi gaudia, peramantis Patris in 
morem, vobiscum communicamus, eidem tarnen rnuneri 
deesse putaremus nisi itidem hortaremur vos ut solemni 
caeremonia et augustiore pompa hanc conditae Sodalitatis 
memoriam denuo saecularem recolatis. Quapropter per 
hanc Nostram Epistolam, annum MCMXX a condita 
Solidate CC solemniter in omnibus Recessibus cele- 
brandum indicimus. · 

* * * 
Oblata autem utentes occasione opportunum ducirnus 

vobis ante oculos ponere quam fideliter ac- praeclare sibi 
a Deo praestitutum iter Sodalitas nostra tanto temporis 
intervallo ernensa sit ; ut ex Augustini monitu « imitari non 
pigeat quod celebrare delectat » : et quisque vestrum re 
novatus spiritu mentis suae persequatur ad bravium su 
pernae vocationis Dei in Christo Iesu. Recogitate ergo, 
quantum mente assequi licet, quo glorioso Sodalitas nostra, 

+ ----------------· 

annum jam ducentesimum, gradiatur itinere. Primis enim 
undecim lustris eidem gradienti sua ipsemet luce praefulsit 
D. Paulus qui vitae sanctimonia, rerum agendarurn pru 
dentia studioque animorum,servandorum inter praestantiores 
virtute ac verbo illius aetatis viros, tamquam primi ordinis 
sidus enituit. Cuius sane radiis velu)i toecundatae exulta 
verunt solitudines et floruerunt quasi lilium. Germinans 
germinavit in primis et exultavit laetabundus et laudans 
vertex Montis Argentarii : gloria Libani data. est ei, decor 
Carmeli et Saron. Exin per D: Paulum viderunt gloriam 
Domini et decorem Dei nostri Mons Folianensis ac Ciminus. 

o nos vere beatos qui sanctorum virorum prògenies 
sumus ! Laudemus viros gloriosos et parentes nostros in 
generatione sua, per quos multam gloriam fecit Deus ma-• 
gnificentia sua a saeculo. 

Horum autem nonnullos libet sistere in conspectu 
vestro ; eos scilicet qui suos ìnier aequales longe praesti 
terunt: primusque adstet magnus ille Dei famulus, qui 
cognatione quidem at magis virtute D. Paulo germanus 
fuit; Joannem Baptistam loquor, ·a S. Michaele Arcangelo 
nuncupatum, cùius asperitatem vitae et voluntariam corporis 
afflictationem si minus imitatione consequi possurnus, ve 
hementer tamen cogimur admirari. 

Habetis deinde ante oculos P. Fulgentium a Jesu, 
altissimae contemplationis virum, qui ad tantam in Novi 
tlis instituendis magisterii praestantiam devenit, quam 
nemo unquam aequavit, Habetis quoque et P. Marcum 
Aurelium a SS. Sacramento, qui totus in eo fuit ut tum 
doctrinam ac litteras tum suprema charismata, quibus erat 
ornatus, per contemptum sui chrìstiana humilitate ad mor 
tem usque occultaret: et Thomam a Latere Jesu, quem 
D. Paulo sub sodalitatis initio comitem atque adiutorem, 
decus et lumen atque Ecclesiae divinitus datum _fuisse 
constans opinio fuit. 

Repra_esentate etiam, Fratres ac Filii carissimi, vobis 

·--- ------------· 

coram primas illas Sodalium nostrorum acies, quae- in re 
cessibu~ a D. Paulo conditis assiduitate orandi ac vitae 
austeritate visae sunt ardens illud · christianae perfectionis 
studium aemulari, quo ubique terrarum multum fuit vete 
rum Anachoretarum nomen, qui deserta loca ac specus 
incoluerunt Thebaidis et Siriae. Considerate ac perpendite 
quo divino consilio acies illae fuerint ordinatae atque in 
structae. Praeibant Sacerdotes omnis virtutis et offici dili 
gentissimi, ideoque usu et sapientia praestantes pietatis 
magistri, a quibus perfectam christianae religionis frugem 
facile omnibus erat ediscere. Pone sequebantur juvenes 
inter clericos adlecti qui religiosae vitae tirocinium ponentes 
in spem Sodalitatis succrescebant; animae sane quidem 

• candidae, observantia, modestia, sinceritate studiisque eni 
tentes. Agmen denique claudebant Fratres Laici, in omni 
virtutum genere et ipsi versati, in quibus erat contem 
platio rerum divinarum curn quotidianis laborum occupa 
tionibus quodam quasi concentu_ mire coniuncta. 

« O vere beata mater Sodalitas nostra, quarn sic honor 
« divinae dignationis illurninat l O quanta devotio orationis! 
• quanta aemulatio virtutis ! quam magna disciplina vi 
« guit ! quanta reverentia e_t obedientia sub regula-magisti 
• in omnibus effloruit ! Quid est vita nostra, si illis fuerit 
• comparata ? Sancti et amici Christi Domino servierunt 
• in fame et siti: in frigore et nuditate; in labore et fa- 
• tigatione; in vigiliis et jejuniis ; in orationibus et medita- 
• tionibus sanctis; in persecutionibus et opprobriis multis. 

Haec quidem omnia quae, teste Auctore libri De Jmita 
tione Christi (I), omnium Religi~sarum Sodalitatum initia con 
decorant, exorientem Sodalitatem nostram tanta luce co!Ìu 
strarunt, ut idem ipse legifer pater D. Paulus non semel 
coactus fuerit gaudio lacrimare, curn auctori bonorum om 
nium Deo immortales gratias, Sodalibus universis adstan 
tibus, rite persolveret. 

(1) Lib. I c. 18. 

+ ----------------+ 

At dum has tenerrimi Patris ac Majorum laudes me 
morantes laetitia perfundimur, menti repente subit tristissimi 
illius diei imago, in quo idem Paulus, colurnna et decus 
nostrum, vim diuturni gravisque morbi forti animo perpessus, 
veluti stella ad occasum vergens, moerentibus Filiis, reli 
giosissimo exitu occubuit. Quid modo ad Iuctum et ad 
lacrimas relicta suis rebus non timeat Sodalitas tanti Patris 
ac ducis auxilio destituta? Numne tam gloriose hactenus 
confectum intermittat iter, aut alio miserrime divertat? 
Procul, procul animo metus, Fratres carissimi : vi1u1 est 
enim Filiis Pater mori, ille autem hinc avolavit ad Superos, 
ut illius ardentis instar ignis columnae, quae numquam 
defuit per noctem Filiis Israel, adhuc e Cacio affulgeat, no 
bis « praecedatque nos ad ostendendam viam, et dux sit 
itineris omni tempore » (1). 

Perbelle enim militi excubatori conferre se consueverat 
novensilis ille Caeles Beatus Benedictus loseph Cottolengo, 
cum domum regeret surnrno quodam Providentiae dono 
eidem commissarn : aiebat enim se nihil aliud agere quam 
excubias, ad fores domus· Dei, Pari ratione excubitori con- · 
ferie liceat Divum Paulum, qui Dei instituto, pro castris 
Sodalitatis nostrae di u noctuque excubias egit. Quis enim 
custos incorruptior? Quis excubitor inveniri potest vigi 
lantior? Consilio quantum potuit, labore plus pene quam 
potuit excubavit vigilavitque pro salute et incolumitate 
Fàmiliae suae. Et si quando eiusdem salus periclitaretur 
vel minimum, vigilantissimi ducis more, conclamavit ad 
arma, in aciem prodiit, hostes profligavit, nunquam passus 
vexilla submitti, Cum autem tot tam claris partis victoriis 
optirne de Ecclesia meritus .D, Paulus in eo erat ut Filiis 

(1) Ex, XIIL 21. .~ -------+ 

I 

praeriperetur, justo ac vero trium~ho coelo ins~rend~s, 
successori sibi coniunctissimo Ioanni M. a S. Vincentio, 
signum de more pascenti, quo in obeundis post illum ex~ 
cubiis uteretur, non sane aliud dedit quam illud Apostoli 
gentium doctoris : « Depositum.custodi •. Hoc signo instru- 
ctus P. loannes Maria vigil excubat, tamquam in specula 
collocatus ut vacuos Sodales metu sua vigilantia et pro 
videntia redderet. Consummato autern vitae cursu, vigiliam 
suam et ipse idemque apostolicum signum tradit P. Ioanni 
M. a S. Ignatio, qui constantiae suae minime deest depo 
situm fidelissime custodiens; ac numquam cessat latrare 
pro C:hristo. Horum prius sunt partes, aliorum dein : simi 
lique gyro, eodemque tradito signo, veniunt ad nos usque 
aliorum vices. 

Attamen variantibus excubitorum vicibus, unus idernque 
mane! semper nostrae Sodalifatis custos ac propugnator 
hristus Deus, qui eamdem tuetur atque conservat: nisi 

enim • Dominus custodierit civitatem frustra vigilat qui 
custodit eam » (1 ). Deo igitur laudes sint maximae quod 
integrum intacturnque ad haec tempora superest depositum, 
veluti paterna hereditas a D. Paulo relicta: simulque om 
nium nostrum gestiat animus, ad quos hereditas huius 
gloriae pertinet. In laetitiae autem incrementum meminisse 
juvat, Fratres ac Filii carissimi, in quo motu temporum, 
quanta in conversione rerum ac perturb_atione, superiori 
memoria ac recenti, Sodalitas nostra versata sit. Numque 
in maximis reipublicae turbinibus, impetu perturbati atque 
domo expulsi Religiosi Sodales coacti sunt «in mundo esse»: 
nunquam tamen • de mundo fuerunt » sicut et Christus de 
mundo non. fuit. (2). Olebant enim sanctissimi illi viri toto 
corporis habitu pietatem, modestiam, abstinentiam, ac pau- 

(1) Psalm. 126, v. 2. 
(2) loan. XVII, 14. 

+- ..• 

pertatem, quae aversum a mundanis rebus animum aper 
tissime demonstrabant: et quarn illi virtutis praestantiam 
domi consecuti eraut, foras extrusi impertire eam ceteris et 
quodammodo communicare cum proximis studebant.. Tum 
vero, sedato vix turbine, illico pennas a Deo postularunt 
sicut columbae, ut volarent et requiescerent in solitudine (1). 
Quapropter « numquam eorum pietates defuerunt: et filii 
eorum propter illos usque in aeternum manent: sapientiam 
eorum narrant populi et laudem eorum nuntiat Ecclesia » (2). 
Siquidem cuique vestrum notum est, Ecclesiae jussu, saepe 
quaestiones de veterum illorum venerabilium Patrum vir 
tutibus fuisse institutas apud sacrum Consilium Caelitum 
et 'Sanctorum honoribus decernendis: qua quidem laude 
post Divum Paulum in primis sunt honestati venerabilis 
Antistes Vincentius M. Strambi, Ven. P. Dominicus a Matre 
Dei, ac Dei famuli P. Laurentius a S. Francisco Xaverio 
et Frater Iacobus a S. Aloisio. Quibus et alii permulti 
addendi sunt, quorum virtutes etsi :ninime adhuc a sacro 
ilio Consilio in quaestionem sunt vocatae, fuerunt tamen 
tam eximiae ut per eas Sodalitas nostra magna apud omnes 
existimatione floruerit. Quo factum est ut doctissimus Faber, 
scriptor certe eruditus et pius, integram Sodalium nostro 
rum vitam cum effeminatis enervatisque saeculi moribus 
componens, hos exprobraturus hisce laudibus sobolern S. 
Pauli a Cruce sit prosecutus : « Centesirnus jam vergit 
annus, ex quo Filii S. Pauli a Cruce in suscepto proposito 
ac sanctissimo vitae genere perseverantes, per asperam et 
salebrosam sanctae paupertatis ac poenitentiae semitam 
Patris vestigiis fideliter inhaerent : atque ab iisdem denuo 
ille priscorum Coenobitarum vitae austeritatis vigor homi 
num oculis obiectus, in hac enervata temporum mollitie, 
summopere recreat et reficit Ecclesiam ". 

(1) Ps. LIV. 78. 
(2) Eccle, XLIV. 10. 

•---~-_.----------------· 

Quandoquidem autem ~ bonum est diffusivu~ ~ui » 

studiumque aeternae proximorum salutis vapor fidei ac 
caritatis fiamma a SS. Ecclesiae Patribus dici solet, vene 
randi illi Sodales postquam (Divi Augustini sententiam 
sequuti) « ad Deum animam sitientem levassent, atque 
hausissent in gaudio aquam de fontibus Salvatoris' (1 ), 
eructabant quod biberant et quod impleverant fundebant» (2). 

Qua in re, sicut in caeteris, iidem ipsum Iegiferum 
Patrem D. Paulum sunt imitati, qui ex Christi Vulneribus vim 
hausit eius eloquentiae prope divinae, ob quam dignus est 
habitus qui cum primis aetatis suae apostolis compararetur. 
Sacras enim expeditiones populis ad pietatem excolendis, 
quibus tum Iegifer Pater jam inde a Castellatii recessu, 
tum Filii per omnes aetates perfunctì sunt enumerare quis 
valeat? Quis monasteria, seminaria, collegia, in quibus 
Religiosorum virorum, Sacerdotum, Monialium, epheborum, 
eorum rnaxime qui in spem Ecclesiae succrescerent, men 
tem divinis rebus imbuere, atque animum ad pietatem, ad 
vitae religiosae, ad sacerdotii decus piis exercitationibus 
adhortari sategerunt? Qualern denique et quantam eorum 
quisque messem fecerit? Viget adhuc pluribus in Iocis, 
guae Apostoli illi peragrarunt, vetus memoria hominum 
perditorum, qui ad Dei cultum honestamque vitae rationem 
ex divini verbi predica-tione conversi publicam delictorum 
expiationem a se exigebant: hominum quoque in Dei fa 
mulatu tepidorum, qui statim pie ardentique studio Deum 
colere cum ferventioribus certabant. Ad haec improborum 
exemplis mederi, guae . c e t e r ì s ac praesertim juven 
tuti essent offendiculo: adolt!scentulis praesto esse ut 

(!) Isaì, 12, 3. 
(2) Doct. Chris. Lib. IV. c. 37. 

+- . • 



-13- 

•----------------• 
juxta viam suam · incederent, Deumque ad perfectiora 
vacanti parérent: opera, quaecumque in Dei gloriam ce 
derent, perpolire atque absolvere, eisdem illis Apostolis in 
deliciis fuit, eo successu qui auditu pene incredibilis vi 
deatur. 

Cogitatione autem vobis effingite, Fratres et Filii 
carissimi, quam sollicita cupiditate illi omnes quos Sodales 
nostri ita astris transmiserant, caelo jam potiti optarent ut 
una secum aeterna beatitate iimet fruerentur, quibus eamdem 
ve! totam vel auctam referebant acceptam. Effingite qua 
alacritate, quo gaudio illis obviam fuere, curn istinc et 
ipsi erepti ac laqueis saecularibus exsoluti ad regnum cae 
leste evecti sunt. Ad mutuum conspectum et complexum 
venire quanta illis in commune Iaetitia est! Quam summa 
et perpetua felicitas ! Fulgent enim una simul « sicut stellae 
in perpetuas aeternitates » (1). 

* * * 
lta porro coelestis patria novis sensim incolis a Soda 

litate nostra. procreatis est aucta, eorumdernque meritis 
exornata. lpsi enim hic exules lili>entissime suave Christi 
jugum hurneris tulere, regulis praeceptisque Sodalitatis 
nostrae, vel minimis, obtemperantes assidue ac diligenter; 
illic autem cives percipiunt immarcessibilem gloriae coro 
nam (2) : hic vineam Domini excoluerunt, illic a laboribus 
requiescunt (3) : hic socii passionum Christi fuerunt, illic 
consolationis, quia in revelatione gloriae eius gaudent exul 
tantes: hic caliceni Domini biberunt ex cuius haustu beati 
habendi sunt « qui lugent, qui esuriunt, qui persecutionern 

(1) Dan. 2, 3. 
(2) I Per. V. 4. 
(3) Apoc. XIV. 13. 

i·-----------------• 

patiuntur » (1); illic « torrente voluptatis Domini potantur 
atque inebriantur ab ubertate domus eius » (2). . . 

Videor autem interim eosdem videre ex superms sedibus 
ad nos brachia tendere opemque porrigere, his verbis nos 
in aeternarn illam requiem invitantes: Patris et vos insi 
stite vestigiis, quae nos ad tantam gloriam adduxerunt: 
iter sane asperum obtutui obiicitur: sed metam contingere 
summa est felicitas. ~ Sustinete austentationes Dei, coniun 
gimini Deo et sustinete, ut crescat in novissimo vita vestra: 
in humilitate vestra patientiam habete (3): non enim in 
agose coronatur nisi qui legitime certaverit • (4). O felix 
dies ·,, quo fluxis rebus fallacibusque . saeculi deliciis 
religiosae vitae genus specie quidern asperum, re autem 
vera dulce ac amabile, praetulimus ! Felicia vota, quibus 
veluti opportunis impedimentis ne prolaberemur detenti, 
filiorum Dei libertate donati sumus ! Beata solitudo quae 
nos a creaturis abstractos intima aeternaque consuetudine 
coniunxit Deo ! 

Ad haec audita, Fratres et Fili! carissimi, cuius non 
inardescat anirnus cum dulcissimae hae ad certamina et 
aci coronam invifantium voces proferantur a Patre nostrae 
oalutii amantissimo, atque a Fratribus nostris qui in pro 
posito sancto constantes, suo quisque tempere, per duo 
saocula, ab exilio ad patriam properantes, soluto pignore 
quod religiosae vitae professione contraxerant, a Christo 
aeternas divitias acceperunt? Non ignota loquor: nobis 
enim a rnaioribus est traditum Divum Paulum a Cruce 
adhuc in vivis, quodam die, rapta in coelurn mente, prae 
mortuos sibi filios conspexisse omnes sèmpiternae gloriae 
mercede perfruentes. Qui etsi exiguo tunc erant numero, 

{I) Matt. V. 5, 6, 10. 
(2) Pa. XXXV. 9. 
(3) Eccli. Il. 3, 4. 
(4) 2 Tim. Il. 5. 

quinque scilicet et sexaginta, magna tamen in spe esse 
debemus ceteros quoque Sodales aetate posteriores, qui 
anno proxirne elapso ad MMMMDCC sunt recensiti, cum 
iisdem in aeternam illam requiem convenisse. Licet enim 
candide nobis fatendum sit singulos hos Sodales non eaderrr 
contentione stadiurn cucurrisse, nihilominus cum ipsi ex hac 
terra migraverint fidei signo frontem, atque augustissimo 
Christi nomine pectus tamquam tessera decorati, et in 
spem aeternae beatitatis evecti, a Christo uti sui agniti 
ad caelestia gaudia sunt admissi. Illic autem principium 
et fontem adeptae palmae grati animi ergo reminiscentes, 
D. Paulum laetanti circumdantes corona, nobìscum una . 
annum bis centesimum a condita Sodalitate prope exo 
rientem singulari plausu salutant, 'ut ternporis acti laudatio 
cursoribus adhuc in stadio nova ingerat incitamenta virtutis. 

* * * 

Quam enim ,mentem delectat, Fratres ac Filii carissimi, 
recogitare ad hoc Sodalitatem nostram institutam ac natam 
fuisse ut innumeros coelo pareret cives: quos nobis modo 
vix nomine notos, mox novisse de facie sperarnus, cum 
eosdem corarn dabitur intueri, ut caelestium donorum di 
stributorem Deum simul laudibus efferamus, quod nos 
misericordi animo in societatem a Christi Passione coop 
tarit. Praecinentem autem in laudum choris, post D. Pau- 

·- lum, sequemur admiràndum illum juventutis florem, Ga 
brielem a Virgine Perdolente, quo tarnquarn splendidiori 
ornamento tantopere laetatur hodie Sodalitas nostra. Paucis 
quidem annis eiusdem vita apud nostros acta concluditur: 
sed cum ille sanctissimi5 regulis a D. Patre traditis quam 
fideliter continue obtemperaverit « consummatus in brevi 
explevit tempora multa» (1). Et superni Caelitum Sancto- 

(1) Sap. IV. 13. 

+-----~------------• 

rum honores, quos eidem Ecclesia magna cum pompa 
exhibere parat, legitime quidem aperiunt in lucemque pro 
ferunt et praedicant eas quibus ipse excelluit singul~res 
sed occultas virtutes: et commendant quoque de meltore 
nota Regulas Sodalitatis nostrae, ac veluti solemni prae 
conio palam edicunt eisdem eam vim inesse ut si rite 
custodiantur Sodales nostros Fastis sacris adscribant. Nam ' ' nullam certe aliam dum apud nos viveret, B. Gabriel 
adeptus est laudem quam sedulitatis maximae in legum 
praeceptorumque custodia. Non enim in barbaras terras 
dernigravit, eisdem Apostolorum mor.e Christum daturus 
aut sanguinem : non gloria praestitit Doctoris, qui veteris 
doctrinae strenuus propugnator ab haeretica pravitate sacra 
Ecclesiae dogmata vindicaverit: non rnartyris honores deli 
bavit, qui summos inter cruciatus catholicam fidem professus 
sit. Quid ergo? B. Gabriel humilem despectamque Coeno 
bitarum vitam amplexus eandem obscure omnino transegit 
in recessu ab hominum conspectu remoto: nunquam, quod 
sciamus, externis charismatibus auctus: nunquam singulari 
usus corporis afflictatione; nullaque miraculorum·, ante obi 
turn, fama conspicuus. Neque idem praeclara edidit facinora, 
quae populos in admirationem raperent; aut ulla uhquam 
praesulis functus est dignitate: quin imo ne sacerdotio 
quidem est initiatus. At perfectae cumulatàeque virtutis 
viarn quae clericum decet a Iesu Passione, B. Gabriel 
maximis itineribus confecit brevi; D. Pauli a Cruce imitator 
existens, sicut Paulus Christi. Quam ab rem certe non 
sine Dei consilio (quod investigare nefas) factum esse 
arbitramur ut biscentesimo exeunte anno a condita Soda 
litate praeclarum hoc, atque potenter ad virtutem alliciens 
exemplum, populo christiano, nobisqus in primis, Ecclesia 
proponendum statuerit: ut « quem solemni veneration·e 
• pros~q~imur, etiam simili con yersatiÒne sequamu-. quem 
« beat1ss1mum praedicamus ad eius beatitudinem tota avi- 

+ ----------. 

« ditate curramus: cuius delectamur praeconiis, subleve 
« mur eiusctem patrociniis » (1). 

Hac igitur epistola, qua Vobis, Fratres ac Filii caris 
simi, saecularia solemnia in annum insequentem indici 
mus, laetissimum quoque vobis nuntium afferimus, quod 
bonum · felix faustumque sit eidemque Sodalitati benevertat, 
eodem scilicet anno, Pontificem maximum, in Basilica 
Vaticana, magnifico apparatu, ac gestiente orbe B. Gabrielem 
Caelitum Sanctorum numero esse adscripturum, una cum B. 
Margarita M. Alacoque et B. loanna de Are: quarum alteri 
lesus praecepit « ut publicum Cordi suo cultum instituen 
dum curaret » (2), alteri autem hanc amplissimam gratiam 
contulit Deus, ut insigni victoriae, quam de Galliae hosti 
bus divinitus tulit, summae quoque virtutis ac teterrimi 
martyrii laudem adjungeret. Qua de re cum familiariter . . 
idem Pontifex nobiscum colloqueretur, se vehementer 
excupere significavit ut huic pompae servetur ex veteri 

· more statuta dies; ea nempe quae est sacra D. N. lesu 
caelos ascendenti. Quae cum ita sint spem bonam fovere 
juvat fore ut hisce votis Pontificis Maximi annuat Deus ; 
idque precibus enixis nos ornnes ab eo postulemus : at 
contra formidinem nec levem .iniicit temporum quibus vivi 
mus nequitia et tristis expectatio futurorum. Propterea haec 
innuisse sit satis ; cum nihil sane consilii ante capere liceat 
quam idem Pontifex certum huic rei tempus constituerit : 
de quo statim vos omnes certiores faciemus. 

* * * 

E caelestibus autem sedibus ad haec ima retro vertamus 
iter, ut oculis intueamur quam longe lateque per orbem 
Sodalitas nostra, duobus vix saeculis emensis, sese diffu- 

(1·) S. Bernard. in Fest. Omn. Si. 
(2) Ex Brev. R0m. App. die 25 Oct . . __:, _ 

cterit. Castellatii primum orta mox Hetruriam, Latiurn, 
Campaniam facili gressu pervadit: certantque inter_ se 
populi, ducibus Episcopis, ut Clericis a Iesu ~ass10ne 
domicilia constituant: ea enim beatior habetur regio quae 
his incolis a Dco donetur. Erat tum adhuc in vivis pater 
legifer D. Paulus, cum duodecim jarn domi bus, seu · reces 
si bus auctam sodalitatem in duas provincias partiri oportuit; 
quarum altera a Praesentatione B. M. V. nuncupata est, 
atque jure primos sibi poscit honores; altera a Virgine 
Perdolente, quae post D. Paulurn illustriores eiusdem socios 
rectores habuit et magistros, a q uibus paternae virtu tis 
haeredibus, sanctis moribus perfectaque religiosae vitae 
ratione est imbuta. Ad has provincias dein accessit tertia, 
cui nornen a Virgine Pietatis: cuius praecipua in laude 
ponitur quod B. Gabriele gaudeat alumno, quem a teneris 
in filii morem ad summum sanctimoniae culmen eduxit. 
At jam ltaliae finibus superatis, Sodalitas nostra in Belgas 
progreditur, apud quos conspicuam sane provinciam plan 
tavit irrigavitque Venerabilis vir P. Dominicus a Matre 
Dei: Deus autem tale dedit incrementum, ut eadern in 
Galliam et Hollandiam domus proferret; atque adeo in 
ipsam Palestinam, ubi recens nobis patuit domus, Betha 
niae, prope castellum Mariae et Marthae sororis eius; quo 
quasi hospitio sibi maxime accepto Christus Dominus uti 
consuevit. At ex omnibus provinciis nulla certe alia tam 
dure videtur exercita: non enim semel tantum aut iterum, 
sed tertio quoque a sacris recessibus Sodales nostri sunt 
exturbati atque expulsi : nihilominus nunquam ad hanc 
usque diem haec Provincia sua caruit viriditate; cum et 
1n duas divisa, plurimam adhuc sui faciat expectationem. 

A belgicis autem oris facile ad Angliam patet. iter: 
et quod beatissimus Pater Paulus ardenter concupierat, 
quod ferventissimis precibus tum ipse tum filii eius a Deo 
efflagitaverant, quod etiam per visum idem Paulus futurum · 
acceperat, id tandem Sodalitati nostrae feliciter contigit, 

+-----------------~-· 

ut in Sanctorum Insula castra poneret. In quae quidem 
castra, temporis tractu se receperunt viri, quorum doctrina 
ac virtutibus illic quoque Sodalitas nostra enitescere coepit: 
scilicet P. lgnatius a S. Paulo (Spencer), P. Carolus a S. 
Andrea et P. Paulus M. a S. Michaele Are. (Pakenham). 
Quacumque autem britannicum fulget vexillum. cupientes 
milites Christi suas etiam acies interre, in Austràliarn pro 
fecti sunt, ibidem Apostolorum in morern Dei verbi prae 
conium facturi eo studio atque successu, quae britannicae 
Provinciae sunt propria. Mox et in Americas Sodalitas 
nostra cantendit, initio quidem obscura et quasi sub modio; 
deinceps autem clarior in dies, veluti super candelabrum 
ut omnibus luceret. Curn enim quatuor tantum religiosi viri 
ad Statuum Foederatorum oras, anno MDCCCLII primum 
appulerint, hodie, censu habito, numerus omnis Sodalium 
ad tercentos fuit: qui in duas provincias distributi qua-· 
tuordecim domus incolunt, in variis Statibus collata stìpe 
a populis erectas. Hi seipsos exhìbentes Deo operarios in 
confusibiles ( 1) Evangelii praedicatione proximorum animos 
voluptatum illecebris et perniciosìs inanium dìvitiarurn 
blandimentis irretitos, ad rerum caelestium cogitationem 
atque amorem incendunt. 

His permota successibus Meridionalis quoque America 
apud Praepositos Generales Decessores nostros potenter 
egit ut e septentrionaf regione veluti coloniam Sodalium 

· nostrorum illuc deducerent. Res accidit pro voto: indeque 
orta provincia spei sane non exiguae. Quid mernorern 
magnanimam Hispanorum nationem quae juvenum a D10 
ad religiosam vitam electorum altrix semper est habita, ac 
sanctorum virorurn feracissima? Serius certe ipsa, inter 
Europae regna, Sodalitatem nostram in fines suos corniter 
excepit ; impense tamen fovit adeoque mirum in modum 
propagavit ut exigua Sodalium manus illuc a Decessuibus 

(1) 2 Tim. li. 15. 

•--------------- 

